Cnoi Cil

Cnoi Cil 4

Oes angen canllawiau?

Tasai’r Person Perffaith rydyn ni wedi bod yn meddwl amdano (yr un sy tu hwnt i amser ac sy’n gwybod popeth) yn creu rhywbeth, oni fasai'n creu rhywbeth perffaith?

Byddai’r bobl fyddai’n eu creu yn berffaith.

Byddai lle mae’r bobl yna’n byw yn berffaith.

Byddai eu hamodau byw yn berffaith.

Fydden nhw byth eisiau dim.

Byddai bywyd yn berffaith.

Bydden nhw’n caru’r person wnaeth eu creu nhw a rhoi bywyd mor dda iddyn nhw.

Bydden nhw eisiau plesio’r person yna.

Tasech chi’n creu rhywbeth, fuasai hawl gyda chi i osod canllawiau a rheolau ynglŷn â sut i ddefnyddio’r peth rydych chi wedi ei greu?

Pa ganllawiau fyddai’r Person Perffaith yma’n eu rhoi i’r bobl fyddai e’n eu creu?  Beth am 'Cadwch draw o fana achos mae’n lle peryglus i bobl fel chi, a dw i ddim eisiau i chi gael eich brifo'?

Ydych chi’n cofio clywed geiriau tebyg pan oeddech chi’n fach?  Neu ydych chi wedi dweud geiriau tebyg wrth rywun rydych chi'n ei warchod?

Beth ddigwyddodd?  Wrandawoch chi?  Wrandawon nhw?

Beth oedd y canlyniadau?

Gweddïwn

Arglwydd, Helpa ni i fod yn ufudd i ti heddiw.  Amen.

Bethan Teify

